
II.


LA douceur des eſprits debonnaires eſt repreſentee par cette Fille, qui ſemble careſſer vn
Agneau, & au deſſus de laquelle ſe liſent ces
mots tirez de Salomon, Mansveti hæreditabvnt terram. L’Agneau, qui dans les
ſainctes Lettres eſt le ſymbole d’vne Ame pure, & qui n’a point
de malice, nous fait ſouuenir de n’auoir contre noſtre Prochain
aucune ſorte d’aigreur ny d’amertume ; & les paroles de Salomon, Que pour recompenſe de cette douceur d’eſprit enuers
vn chacun, nous heriterons aſſeurement, non pas d’vne terre
periſſable, & pleine de trauaux, mais de celle où eſt le repos
eternel, & que Dieu nous a promiſe lui-meſme.




III.


CEtte Fille à genoux, tenant les mains jointes, &
en action de répandre des larmes, nous aduiertit ſecrettement, que Bien-heureux ſont ceux qui pleurent
leurs propres offences, & celles du Prochain,
pource qu’ils ſeront consolez, eſtant veritable, comme l’enſeignent les paroles de cét Embleme, tirées de S. Auguſtin,
Que de noſtre deüil en cette vie ſe doit enſuiure vne joye perdurable en l’autre.




IIII.


LA Iuſticce tenant icy d’vne main vne Eſpée flamboyante,
& de l’autre vne Balance, qu’il ſemble
que le Diable luy vueille oſter, monſtre que ceux 
qui ont veritablement & faim, & ſoif de cette Vertu, ſont comblez de biens ; & que l’ardent zele qu’ils ont pour 
elle, leur eſt comme vne Eſpée inuincible, par le moyen de
laquelle ils exterminent le Vice, repreſenté par le Diable.

